
ítrótturbadminton

Romme, eisini úr HBF.  Tað 
kom ongantíð rættuligur 
spenningur í dystin,  úrslitið 
bleiv 21-6 og 21-8.

Í tvímansleiki hjá monn
um blivu brøðurnir Benjamin 
og Nikolaj Gunnarstien úr 
HBF meistarar. Teir vunnu 
á ungu leikarunum Magnusi 
Dal-Christiansen, HBF og 
Bartali Poulsen, VÍF.  Til tíðir 
vístu mótstøðumennirnir 
tekniskar dygdir, men tað 
bar ikki á mál, útslitið beliv 
21-10 og 21-4 til Gunnarsteins-
brøðurnar.

Í blandaðum tvímansleiki 
vóru Brynhild D. Carlsson og 
Niclas H. Eysturoy styrkis
mett næsthægst, men vegna 
ryggskaðan hjá Niclasi, 
máttu tey tíverri longu 
gevast í innleiðandi dystu
num.  Ársins blandaða finala 
bleiv ímillum Rannvu D. 
Carlsson og Aksel Poulsen úr 
HBF ímóti Gunnvu Jacobsen 
og Magnus Dal-Christensen, 
eisini úr HBF. Rannvá og 
Aksel vunnu 21-7 og 21-15.

Í einmansleiki hjá kvinn
um bleiv gullið í familjuni 
Carlsson 4. árið á rað.  Úrslit
ið bleiv 21-14 og 21-10. Spælið 
var á høgum støði, við nógv
um og langum duellum, hetta 
prógvar, at støðið í føroysk
um badminton er hækkandi.  
Rannvá má sigast at vera 
einaráðandi á kvinnusíðuni 
í føroyskum badminton.

Seinasta finalan var í ein
mansleiki í millum Benjamin 
Gunnarstein og Aksel Poul
sen úr HBF.  Her fingu áskoð
arnir  spenning allan dystin.  

Spennandi bleiv, um tað nú 
fór at eydnast Benjamin at 
vinna finaluna, eftir at hann 
hevði vunnið silvur 4. tær 
seinastu ferðirnar.  

Tað sást, at Benjamin hev
ur havt framgongd í vetur, 
hann spældi meira feilfrítt, 
enn hann hevur gjørt áður. 
Fyrra settið vann Benjamin 
21-15.  Í seinna settinum bleiv 
meira javnt og tað sást, at 
Aksel vildi meir, her vóru 
nógvar langar og møðsamar 
duellir. Í móti endanum kom 
Aksel afturút 17-20, men 
hann kempaði seg til 19-20, so 
nú var spenningur av álvara 
í dystinum, sum kundi fara 
báðar vegir.  Endin var tó, at 
Benjamin vann 21-19, sum má 
sigast at vera uppiborið.

Tað er stór framgongd í 
badminton í Føroyum.  Fyri
reikingarnar til FM gingu 
sera væl, við nógvum undir
haldandi og vælleiktum dyst
um.  Eitt spennandi summar 
stendur fyri framman, har 
man hevur stórar vónir um 
góð úrslit á Oyggjaleikunum. 
Nógvir spennandi leikarir 
eru at velja ímillum og tað 
verður ikki nøkur løtt upp
gáva hjá landsliðsvenjarun
um at velja út.

Komandi leygardag og 
sunnudag verður FM í ein
mansleiki fyri U9 – U11 – U13 
– U15 og U17 í høllini á Gilja-
nesi.

Nú er greitt hvussu spæl
ast skal í fjórðingsfinal
unum í kappingini um 
Løgmanssteypið. Í Fugla
firði og í Havn verða gran
nauppgerðir á skránni 
Mánakvøldið var lutakast 
um, hvussu spælast skal 
í fjórðingsfinalunum í 
kappingini um Løgmans
steypið.

Róin Schrøter, formað
ur í Kappingarnevndini hjá 
Fótbóltssambandi Føroya 
stóð fyri lutakastinum, og 
har háttaði tað seg soleiðis, 
at í Fuglafirði og í Havn 
verða grannauppgerðir 
á skránni. ÍF fær vitjan 
av verandi steypavinnar
unum úr Víkingi, meðan 
Giza/Hoyvík hevur heima
vøll ímóti HB.

Fjórðingsfinalurnar 
verða spældar mikudagin 
22. apríl. Hálvfinalurnar í 
kappingini um Løgmans
steypið verða spældar 
21. mai og 3. juni. Steypa
finalan 2015 hjá monnum 
verður á Tórsvølli leygar
dagin 29. august.

Fýra favorittar

B36, HB og NSÍ eru favo
rittar at koma í hálvfinal
urnar, meðan Víkingur 
somuleiðis er favorittur, 
men har er talan um meiri 
javna grannauppgerð.

B36 er á heimavølli 
móti EB/Streymi. Her eru 
meistararnir favorittar, 
hóast liðini fyrr í ár spæl
du javnleik 1-1 á Tórsvølli. 
EB/Streymur megnaði at 
knúgva KÍ í 1/8 finaluni, 
men í Gundadali verður 
uppgávan torfør móti 
einum B36 liðið, sum er 
komið væl frá byrjan í 
Effo-deildini. B36 hevur 
eisini lagt dent á steypa
kappingina, eftir at felagið 
ikki er komið víðari úr 1. 
umfari tvey tey seinnu 
árini.

Dagur í viku hjá 
Giza/Hoyvík
Størsti favoritturin í fjór
ðingsfinaluni er óiva 
HB, sum skal møta Giza/
Hoyvík, ið spælir í triðj 
bestu deildini. HB hevur 
ikki vunnið steypakapp
ingina í nøkur ár, men í fjør 
vóru teir so aftur partur 

av finaluni, sum teir taptu 
tepurt fyri Víkingi.

 Fyri Giza/Hoyvík er 
talan um ein spennandi 
uppgávu. Hetta er fyrstu 
ferð, at Giza/Hoyvík skal 
spæla móti besta liðnum 
hjá HB, umframt at felag
ið aldrin er komið í fjórð
ingsfinlauna í steypakapp
ingina.

NSÍ vinnur á AB
Farna kappingarár vann 
NSÍ allar dystirnar á 
AB. Millum annað 7-0 á 
Argjum. NSÍ hevur serligt 
hegni til at vinna á liðnum 
í lægra endanum á stiga
talvuni. Tí eru runavíking
ar eisini favorittar at koma 
í hálvfinaluna.

Tó skulu liðini hittast 
í landskappingini áðrenn. 
Tí er ein møguleiki fyri, 
at seinni dysturin verður 
taktiskur, tí argjamenn 
fáa høvið at avlesa runa
víkingar stutt framman
undan.

AB hevur ikki vunnið á 
einum liðið í bestu deildini 
enn. Tapið fyri FC Suður
oy ger, at argjamenn 

framvegis mugu taka til 
takkar við, at teir eru eitt 
botnlið.

Stórur spenningur 
í Fuglafirði
Hetta er helst størsta og 
mest spennandi uppgerð
in. Víkingur er steypaliðið 
yvir øll í løtuni. Umframt 
at liðið er komið betri frá 
byrjan enn ÍF. Tí er Vík
ingur helst favorittur, hó
ast ÍF hevur heimavøll og 
talan er um eina granna
uppgerð. ÍF er tó uttan 
Adeshina Lawal, sum hev
ur leikbann.

Fjórðingsfinalurnar:
B36 - EB/Streymur
Giza/Hoyvík - HB
ÍF - Víkingur
NSÍ - AB

Tróndur Arge

Í døgunum 18. til 21. apríl, og aftur frá 
23. til 26. apríl verður Fótbóltssamband 
Føroya vertur fyri tveimum UEFA 
menningarkappingum fyri U17-
landslið hjá dreingjum og gentum.
Luttakandi londini verða Norðurírland, 
Ísland, Wales og Føroyar. Frá 18. til 21. 
apríl dystast dreingirnir, og frá 23. til 
26. apríl eru tað genturnar, ið fara á 
vøllin.

Í samband við kappingina hjá U17-
landsliðnum við gentum, hava lands
liðsvenjararnir, Jan Mølvad Laursen og 
Bára Skaale Klakstein úttikið hesar 18 
spælararnar:

Ingun Kristina Persson, B36
Sarita Maria Mittfoss, B36
Sara Samson Lamhauge, 07 Vestur
Poula Andreasen, HB
Lea Hansen, HB
Ninna Hansen, HB
Kristina Petra Højsted, TB
Julia Naomi Mortensen, TB
Oddny Lind Jakobsen, B68
Birita Bergsdóttir Nielsen, B68
Bjørg Dalheim Djurhuus, Víkingur
Rebekka Gleðisheygg, EB/Streymur

Masa Kallsberg, KÍ
Tóra Mohr, KÍ
Amanda Johannessen, KÍ
Erla Christiansen, KÍ
Evy á Lakjuni, KÍ
Randi á Bergi, KÍ

Skráin (U17 Gentur)
23. apríl 2015
Kl. 13:00 Wales - Ísland, Tórsvøllur
Kl. 16:00 Føroyar - Norðurírland, Tórsvøllur

24. apríl 2015
Kl. 13:00 Norðurírland - Ísland, Tórsvøllur
Kl. 16:00 Føroyar - Wales, Tórsvøllur

26. apríl 2015
Kl. 10:00 Norðurírland - Wales, 
Ovari Vøllur í Gundadali
Kl. 10:00 Ísland - Føroyar, Tórsvøllur

Í samband við kappingina, hava 
U17-venjararnir hjá dreingjum, Áki 
Johansen og Pól F. Joensen úttikið 
hesar 18 spælararnar:

Bárður á Reynatrøð, Víkingur
Rói Mørk Hentze, B36
Sjúrður Pauli Chin Nielsen, NSÍ
Svein Knút Mahnussen, Vejle BK (DEN)
Kristian Michelsen, TB

Mórits Heini Mortensen, NSÍ
Fróði P. Rasmussen, B36
Mikal á Reynatrøð, Víkingur
Petur í Túni Petersen, Víkingur
Aron Knudsen, NSÍ
Arnbjørn Svensson, Víkingur
Hugin Samuelsen, B36
Magnus Holm Jacobsen, B36
Hannes Agnarsson, B36
Andri Benjaminsen, NSÍ
Albert Theis Nielsen, B1908 (DEN)
Aksel Danielsen, KÍ
Gilli Samuelsen, B36
Niklas Kruse, EB/Streymur
Magnus Skånning Jacobsen, 
Herfølge BK (DEN)

Skráin (U17 Dreingir)
18. apríl 2015
Kl. 13:00 Wales - Ísland, Tórsvøllur
Kl. 16:00 Føroyar - Norðurírland, Tórsvøllur

19. apríl 2015
Kl. 13:00 Norðurírland - Ísland, Tórsvøllur
Kl. 16:00 Føroyar - Wales, Tórsvøllur

21. apríl 2015
Kl. 10:00 Norðurírland - Wales, 
Ovari Vøllur í Gundadali
Kl. 10:00 Ísland - Føroyar, Tórsvøllur

U17-landsliðið við gentum úttikið
Jan Mølvad Laursen og Bára S. Klakstein hava úttikið føroyska 
U17-hópin við gentum, sum seinni í hesum mánaðinum skal 
taka lut í UEFA menningarkapping, sum verður í Føroyum

Steypavinnararnir til Fuglafjarðar


